
EH Bildu Nafarroa talde parlamentarioak aurkeztutako 11-24/ PES-00472 informazio eskaera dela-eta, honako informazio hau ematen du Hezkuntzako kontseilariak: 
Aurreikusten da sukalde bat in situ eraikitzeko obrak 2026. urtean egikarituko direla; hala ere, 2025ean aurreikusten da egikaritze proiektuak idatziko eta obrak kontratatzeko espedientea hasiko direla. Obra sukalderako eraikin berri bat eraikitzean datza, eta zerbitzua emanen die hiru ikastetxeei.
300 eta 400 metro koadro arteko espazioa okupatuko da. Behin betiko kokapena zehaztu artean, sukaldea ikastetxe publikoen jolastokian kokatuko da. Aurreikusten da sukaldeak eraikitzearen ondoriozko afektazioa ikastetxeko jolastokirako minimoa izanen dela; izan ere, Zizur Nagusiko eskola esparrua Nafarroako Foru Komunitateko handienetakoa da, eta horrek asko errazten du nola proiektua idaztea hala obra egikaritzea. 
In situ sukalde berria eraikitzeak ez du eragozten haur eskola handitzeko aukera, eta, edozelan ere, handitze horrek ez luke harengan eraginik izanen guztiz bereizita dauden espazioetan gauzatuko bailirateke.

